
SOCIJALNI KAPITAL I UNUTARNJI RESURSI
MLADIH

Sazetak

Cilj ovog istraZivanja nastoji ispitati socijalni kapital po
dimenzijama (karakteristike mreZe, socijalne norme, resursi i
konsekvence socijalnog kapitala) koje su rezultat analize
koncepata (Hean et al., 2004) te s druge strane, ispitati povezanost
socijalnog kapitala i njegovih konsekvenci, ocitovanih kroz
unutarnje resurse mlade osobe.

U istraZivanju je primijenjena metoda teorijske analize
sadrZaja i deskriptivno-korelativna metoda, dok je za mjerenje
globalnih i sastavnih atributa socijalnog kapitala koristen
modificirani instrument ,,Social capital and health in formal
groups* (Hean et al., 2004), koji je primijenjen na uzorku
studenata Univerziteta u Zenici (N = 101).

Rezultati istraZivanja su pokazali da sve dimenzije socijalnog
kapitala imaju od vrlo niskih do srednjih vrijednosti, dok visoke
vrijednosti artimetickih sredina nisu zapaZene niti na jednoj
potkategoriji dimenzija socijalnog kapitala. IstraZivanje je
pokazalo da sto je veci socijalni kapital, veci su i unutarnji resursi
osobe, odnosno kapacitet kopinga i generalne otpornosti osobe
koje joj mogu pomoci u suocavanju sa stresnim dogadajima (r =
0,670; p = 0,000).

Zakljucak istraZivanja referira potrebu jos dubljeg i jasnijeg
ispitivanja  socijalnog  kapitala, s obzirom na njegovu
determinirajuc¢u ulogu koju ima u podrucju mentalnog i opcenitog
zdravija.

Kljuéne rijeci: dimenzije socijalnog kapitala, otpornost, mladi,
zdravlje.

' Asistent, Odsjek za socijalnu pedagogiju Islamskog pedagoskog fakulteta
Univerziteta u Zenici, azeminadurmic(@yahoo.com

Rad autorice je dostavljen 28. 8. 2012. godine, a prihvaéen za objavljivanje 17.
11.2012. godine.

Uvod

Socijalni kapital, s jedne strane, definira se kao svojstvo
mreze 1 zajednice gdje se stavlja naglasak na institucije, norme i
odnose, posebno povjerenje i participaciju, a koji oblikuje kvalitet
socijalnih interakcija u drustvu i doprinosi socijalnoj koheziji, dok s
druge strane, socijalni kapital podrazumijeva i svojstvo pojedinaca
i njihovih odnosa (Kokovié, 2009).

Centralna ideja socijalnog kapitala je da drustvene mreze,
odnosno odnosi medu ljudima imaju vrijednost koja se ne ogleda
samo u toplim osje¢anjima ve¢ 1 vrlo konkretnim koristima koje su
rezultat povjerenja, uzajamnosti, razmjene informacija i saradnje
povezane s druStvenim mrezama (Alibasi¢, 2005).

Mignone i O'Neil (2005a, prema Kirmayer et al, 2009)
navode bazi¢ne komponente socijalnog kapitala, koje ukljucuju:
socijalne odnose, mreze 1 reciprocitet, zajednicke norme i
vrijednosti, kulturu povjerenja, kolektivnu participaciju i pristup
resursima. Shodno tome, oni su formulirali socijalne odnose na tri
nac¢ina: 1. povezujué¢i odnosi ili odnosi unutar zajednice; 2.
premos¢ujuci odnosi ili odnosi izmedu zajednica i 3. spajajuci
odnosi ili odnosi izmedu zajednica i vlade, institucija i drugih
sluzbenih tijela.

Ova rad se temelji na ispitivanju dimenzija socijalnog
kapitala, koje su rezultat konceptualne analize autorice Hean i
saradnika (2004), a koji u fokus stavljaju centralne osobine
konstrukta, operacionalizirane kroz tzv. globalne 1 sastavne
dimezije socijalnog kapitala. Bitan elemenat ispitivanja socijalnog
kapitala u spomenutom radu predstavlja razlikovanje dimenzija i
konsekvenci socijalnog kapitala.

Ovo istrazivanje je vodeno ispitivanjem prisustva socijalnog
kapitala po dimenzijama, s naroCitim osvrtom na povezanost S
konsekvencom socijalnog kapitala, koja se ogleda u sposobnosti
osobe da se suoci sa stresnim dogadajima, odnosno tzv. unutarnjim
resursima koje osoba posjeduje. U prvom dijelu rada predstavljena
su teorijska uokvirenja socijalnog kapitala uz povezivanje
konstrukta s otpornos¢u kao karakteristike pojedinca, koja moze
biti produkt socijalnog kapitala. U istrazivackom dijelu rada
predstavljeni su rezultati prisustva socijalnog kapitala po
dimenzijama u okruZenju mladih studenata Univerziteta u Zenici, a
koji dolaze iz razli¢itih dijelova BiH.

Teorijski dio

Termin socijalni kapital u medicinskim i bihevioralnim
istrazivanjima odnosi se na na zbroj trajnih, pouzdanih, recipro¢nih
i resursno-bogatih (zdravlje, edukacija, socijalni status i politicka
mo¢) povezanih mreza koje se koriste kao sredstvo za unapredenje
drustva i ¢lanova tog drustva (Chen et al., 2009). Programi javnog
zdravlja na cijelom svijetu prepoznaju ¢injenicu da je zdravstveno
iskustvo determinirano genetskim faktorima, individualnim stilom
zivljenja 1 Sirokim okvirom djelovanja socijalnih, kulturnih,
ekonomskih,  politickih 1 okolinskih  faktora  (WHO,
1999:Department of Health, 1999; King, 2000; prema Morgan i
Swann, 2004).

U posljednjih dvadeset decenija ovi programi su bili kreirani
shodno podacima koji su pokazivali da su oni koji zive u
disfunkcionalnim socijalnim uslovima izloZeni bolestima, distresu,
potesko¢ama 1 kra¢em Zivotnom vijeku od onih koji Zive u boljim
uslovima (Black, 1980; Dahlgren i Whitehead, 1992; Acheson,
1998; Mackenbach i Bakker, 2002, prema Morgan i Swann, 2004).

Ovo istrazivanje vodeno je ispitivanjem povezanosti ukupnog
socijalnog kapitala i otpornosti mlade osobe na suoCavanje sa
stresnim situacijama, a teorijski osnov temelji se na radu Runnyan i
saradnika (1998, prema Ledogar i Fleming, 2008) koji su preuzeli
Colemanov® model socijalnog kapitala i razvili ga eksplicitno u
terminima otpornosti.

U dvije odvojene studije oni su istrazivali socijalni kapital
kao protektivni faktor djece u riziku od zlostavljanja. Studija iz
1998. godine pokazuje da prisustvo bilo kojeg indikatora socijalnog
kapitala (oba roditelja ili figura roditelja u kuci; socijalna podrska
skrbnika majke; ne vise od dvoje djece u porodici; podrska
komsiluka i redovni odlasci u crkvu) poveéava vjerovatnost za 29%
da ¢e djeca biti dobro, a dodavaju¢i bilo koja dva indikatora
povecava se vjerovatnost za 66%.

Kasnija studija Zolotara i Runnyana (2006, prema Ledogar i
Fleming, 2008) je pokazala da je svaki jednostepeni indeks koji se
povecava na Cetverostepeni index socijalnog kapitala povezan s
30% redukcije za vjerovatnost pojave zanemarenog roditeljstva,

% Coleman (1990, prema Ajdukovié¢, 2003) naznatava da ée socijalni kapital
utoliko biti veéi i s tim u vezi korisniji za zajednicu i samog pojedinca, onda
kada stanovnici jedne zajednice mogu $to vise racunati na uzajamnu pomoc¢ u
razli¢itim situacijama.

psiholoski grubog roditeljstva i krutog nasilja. Njihov indeks
socijalnog kapitala se sastoji od cetiri faktora: karakteristike
komsiluka, spremnost da se preduzmu neke akcije kako bi se
zaustavili negativni dogadaji ili aktivnosti u zajednici; redovni
odlasci u crkvu i prisustvo roditelja u kuéi. Tako, socijalni kapital
kao sredstvo ili izvor otpornosti moze biti karakteristika pojedinca
ili zajednice. Kao sredstvo pojedinca, socijalni kapital se sastoji od
povezanosti pojedinaca do slobodnih socijalnih izvora. Kao
sredstvo zajednice, socijalni kapital se sastoji od atributa kao §to su
povjerenje, reciprocitet, kolektivna akcija i participacija. Otpornost
je takoder karakteristika pojedinca i zajednice. To znaci da je
povezanost socijalnog kapitala i otpornosti ¢etverodimenzionalna.
Istrazivanja socijalnog kapitala u BiH su vrlo rijetka i
uglavnom poduzimana s politickog aspekta. Tako istrazivanje
Salaja (2009) o socijalnom kapitalu u Bosni i Hercegovini, s
politickog aspekta, predstavlja jednu znacajnu sliku i uvid u
socijalni kapital ovog podrucja. Rezultati ovog istrazivanja su
pokazali da je razina socijalnog povjerenja, kao jedne od
najznacajnijih dimenzija socijalnog kapitala, veoma niska, narocito
izmedu tri nacionalne skupine. Duboka podijeljenost unutar
politicke zajednice vidljiva je i u odnosu prema samim granicama
te politicke zajednice, pa tako cak dvije tredine ispitanika srpske
nacionalnosti ima negativan odnos prema drzavi u kojoj zive. Ovo
su samo pokazatelji potrebe za socijalnom rekonstrukcijom, koja ¢e
poc¢i od Cinjenice stvaranja i izgradnje novih odnosa funkcioniranja.

Metodoloski dio

Definiranje problema istraZivanja

Ovo istrazivanje bilo je vodeno pitanjima prisustva socijalnog
kapitala u okruzenju mladih na bosanskohercegovackom podrucju.
Ustvari, da 1i je, i u okviru kojih dimenzija zastupljen socijalni
kapital? Koje dimenzije socijalnog kapitala su
naroCito/zabrinjavaju¢e (ne)zastupljene? Mogu 1i se uociti
povezanosti ukupnog socijalnog kapitala i, s druge strane,
zdravstvenog statusa osobe i njenih unutarnjih resursa? Postoje li
razlike u subjektivno procijenjenom socijalnom kapitalu prisutnom
u ruralnim i urbanim sredinama?

Cilj i zadaci istraZivanja

Cilj istrazivanja nastoji ispitati socijalni kapital po
dimenzijama (karakteristike mreze, socijalne norme, resursi i
konsekvence socijalnog kapitala) koje su rezultat analize koncepata
(Hean et. al., 2004) te s druge strane, nastoji se ispitati povezanost
socijalnog kapitala i njegove konsekvence, ocitovane kroz
unutarnje resurse mlade osobe.

Zadaci istrazivanja

— Ispitati dimenzije socijalnog kapitala na deskriptivnoj
razini putem subjektivnog iskustva mladih.

— Ispitati postoji li statisticki znacajna povezanost izmedu
ukupnog socijalnog kapitala, dobivenog skorom
dimenzija socijalnog kapitala (izuzev konsekvenci),
zdravstvenog statusa i unutarnjih resursa pojedinca.

— Ispitati postoji 1i statisticki znaCajna razlika izmedu
ruralnih 1 gradskih sredina u ukupnom socijalnom
kapitalu.

— Ispitati postoje li statisticki znaCajne razlike emocionalne
podrske koju pojedinac dobiva od drugih u lokalnoj
zajednici u odnosu na praktiénu pomo¢ koju pojedinac
pruza drugima.

Hipoteze istraZivanja

Glavna hipoteza

Pretpostavlja se da ¢e podaci na deskriptivnoj razini pokazati
prisustvo socijalnog kapitala po svim dimenzijama te da ¢e se
pokazati statisticki znacajna povezanost ukupnog socijalnog
kapitala 1 unutarnjih resursa pojedinca.

Kolateralne hipoteze

Pretpostavlja se da postoji statisticki znaCajna povezanost
izmedu ukupnog socijalnog kapitala, zdravstvenog statusa 1
unutarnjih resursa pojedinca, gdje povecanje socijalnog kapitala
vodi ka poveéanju zdravstvenog statusa osobe i njenih unutarnjih
resursa.

Pretpostavlja se da postoji statisticki znacajna razlika izmedu
ruralnih i gradskih sredina, na nacin da je ukupni socijalni kapital
viSe zastupljen u ruralnim sredinama.

Pretpostavlja se da ne postoji statistiCki znacajna razlika
izmedu emocionalne podrske koju pojedinac dobiva od drugih i
prakti¢ne pomo¢i koju pojedinac pruza.

Metod istraZivanja

U istrazivackom radu koriStena je metoda teorijske analize i
deskriptivno-korelativna metoda. Uz pomo¢ metode teorijske
analize se na osnovu analize relevantne teorije, pojmova, zakona,
principa i literature ,baca svjetlo na odredeni fenomen®. Ova
metoda se sluzi pretezno dedukcijom kao logi¢ko-metodoloskim
postupkom u istrazivanju. S druge strane, koriStena je i
deskriptivno-korelativna metoda, koja u prvi plan stavlja
proucavanje postojeceg stanja i uvjeta, a s druge strane odgovara na
pitanja o odnosima, medusobnim vezama fenomena i njihovih
razli¢itim obiljezjima.

Instrumenti

U istrazivanju je koriSten modificirani instrument za mjerenje
globalnih i sastavnih atributa socijalnog kapitala ,,Social capital and
health in formal groups® (Hean et al., 2004). Zbog sloZenosti i
neuhvatljivosti fenomena, kao i zbog prevladavanja praznine
izmedu Cisto teoretskog 1, s druge strane, pragmaticnog
razumijevanja socijalnog kapitala, navedeni autori instrumenta,
koriste¢i analizu koncepata® izdvojili su centralne atribute
konstrukta, 1 to tzv. globalne i sastavne atribute. Globalni atributi
¢ine svojstva koja opisuju koncept kao cjelinu, dok sastavni atributi
opisuju pojedinacne 1 specificne dimenzije socijalnog kapitala.
Takoder, napravili su granice izmedu socijalnog kapitala, njegovih
posljedica (procjena zdravstvenog statusa) i onog Sto mu prethodi.
Globalni atributi ¢ine svojstva koja opisuju koncept kao cjelinu,
dok sastavni atributi opisuju pojedinacne i specificne dimenzije

’ Formalna analiza koncepata (engl. Formal Concept Analysis — FCA, izvorno
njem. Formale Begriffsanalyse — FBA) je metoda za predstavljanje znanja,
upravljanje informacijama i analizu podataka. Ovom metodom se pronalaze i
vizualiziraju svi koncepti i njihove meduovisnosti iz ulaznih podataka. Formalna
analiza koncepata se primjenjuje na razlic¢itim podrucjima poput matematike,
biologije, sociologije, psihologije. Najzanimljivija je primjena FCA na podrucju
racunarstva — koristi se u dubinskoj analizi podataka, pretrazivanju podataka,
analizi i popravljanju programskog koda, kao i stvaranju taksonomija i
ontologija. (vise u Skopljanac-Magina, n. d.)

socijalnog kapitala. Ovaj instrument mjeri sastavne atribute
socijalnog kapitala i to:

karakteristike mreze — participacija u grupi (manje
formalna participacija koja ukljucuje druZenje s
¢lanovima grupe i aktivno uceS¢e u grupi, kao Sto su
liderske pozicije); osjecaj nesigurnosti i nekohezivnosti u
grupi

socijalne norme — reprezentira opée norme ili neformalna
pravila koja mogu upravljati na¢inom na koji se ¢lanovi
grupe ophode jedni prema drugima

resursi — vanjski (nematerijalni resursi okruzenja, odnosno
stupanj do kojeg je pojedinac voljan pomoci drugima u
grupi: uvjetna i bezuvjetna pomoc¢) i unutarnji resursi
(kapacitet kopinga i generalne otpornosti osobe koje joj
mogu pomo¢i u suocavanju sa stresnim dogadajima)
konsekvence socijalnog kapitala — prakticna pomoc
(koliko pojedinac pruza konkretnu pomo¢ drugima u
zajednici), emocionalna podrska koju pojedinac dobiva od
drugih ¢lanova i koliko ¢lanovi poznaju jedni druge; self
procjena zdravstvenog statusa.

Uzorak istraZivanja

fakulteta.

Uzorak ovog istrazivanja ¢inili su studenti Univerziteta u
Zenici (N = 101), 1 to studenti Pedagoskog fakulteta, Islamskog
pedagoskog fakulteta, Ekonomskog fakulteta 1 Zdravstvenog

U istrazivanju se nije vodilo racuna o spolnoj

zastupljenosti, ve¢ o varijabli stalnog mjesta boravista (grad, selo,
predgrade), koja je bila jedan od zadataka istrazivanja. U tabeli 1.
dat je pregled uzorka po naznacenim karakteristikama.

Tabela 1. Uzorak istrazivanja s obzirom na spol i mjesto prebivalista

Stalno mjesto
prebivalista

Selo |Grad |Predgrade|Total

Spol

Musko [Count 13 15 4 32

% within  Stalno mjesto|39,4%]32,6%|18,2% 31,7%
prebivalista

Zensko|Count 20 |31 18 69

% within  Stalno mjesto[60,6%]|67,4%|81,8% 68,3%
prebivalista

Rezultati istrazivanja i diskusija

Rezultati istrazivanja prisustva

socijalnog kapitala u
okruzenju mladih predstavljeni su u tabeli 2, gdje su dati
deskriptivni prikazi ispitivanih dimenzija socijalnog kapitala.

Tabela 2. Deskriptivna statistika dimenzija socijalnog kapitala

Mean

Maximum

Minimum

Standard
Deviation

Total

Karakteristike mreze/lokaln

e zajednice

Ukupna participacija u
lokalnoj zajednici
Aktivna participacija koja
ukljucuje aktivnosti kao
$to su liderske pozicije
Manje formalna
participacija koja
ukljucuje i druzenje s
drugima

14,41

31,00

7,00

6,24

101

2,55

8,00

2,00

1,24

101

7,53

15,00

3,00

4,13

101

Osjecaj nesigurnosti s
drugim ¢lanovima lokalne
zajednice

-0,40

3,00

-5,00

1,82

101

Nepostojanje kohezivnosti
u lokalnoj zajednici

5,99

10,00

2,00

2,22

101

Norme

Op¢e neformalne norme,
pravila koja mogu utjecati
na nacin ophodenja
¢lanova jednih prema
drugim

9,64

15,00

3,00

2,51

101

Resursi/izvori

Vanjski resursi —
apstraktni resursi, stupanj
do kojeg je osoba voljna
pomodi drugima
Bezuvjetna, generalna
pomodé

Uvjetovana pomo¢

16,52

24,00

9,00

2,51

101

12,31

19,00

6,00

1,64

101

8,26

15,00

4,00

1,93

101

Unutarnji resursi osobe

13,82

20,00

-40,00

12,53

101

Konsekvence socijalnog ka

itala

Prakti¢na pomoc¢

3,77

9,00

0,00

2.13

101

Emocionalna podrska
¢lanova

11,83

21,00

1,00

5,05

101

Self procjena
zdravstvenog statusa

19,16

28,00

4,00

4,14

101

Uvidom u artimeticke sredine, mozemo primijetiti da sve
dimenzije socijalnog kapitala imaju od vrlo niskih do srednjih
vrijednosti, dok visoke vrijednosti artimetickih sredina nisu
zapazene niti na jednoj potkategoriji dimenzija socijalnog kapitala
(izuzev  negativnih  kategorija  osje¢aja  nesigurnosti i
nekohezivnosti, a koje kao takve doprinose smanjenom socijalnom
kapitalu). Rezultati istrazivanja pokazuju da je aktivna participacija
u zajednici, ocitovana kroz liderske pozicije u zajednici, vrlo mala
(M = 2,55; Max = 8,00; Min = 2,00), §to je i o¢ekivano, dok je
manje o¢ekivana ¢injenica neformalne participacije, o¢itovane kroz
druzenje s ¢lanovima lokalne zajednice, a koja, takoder, biljezi
nisku artimeticku sredinu (M = 7,53; Max = 15,00; Min = 3,00).
Socijalne norme, koje su ispitivane putem pitanja Generalno
govoreci, ljudi u lokalnoj zajednici postuju zakon, Pomogli bi jedni
drugima i pitanje PoStuju jedni druge, pokazuju srednju vrijednost.
Socijalne norme su izvedene kao one koje u mnogome odreduju
nacin na koji ¢e se ¢lanovi ponasati jedni prema drugima, te se
najcesée dovode u vezu s apstraktnim vanjskim resursima (Hean et
al., 2004). Medutim, uvidom u tabelu 3, nisu uocene statisticki
znacajne povezanosti (r = 0,060; p = 0,551) izmedu socijalnih
normi i apstraktnih vanjskih resursa.

Vanjski apstraktni resursi takoder pokazuju zabrinjavajuce
nisku razinu, zajedno s podkategorijama uvjetovane pomodi,
izrazene kroz pruZanje pomo¢i drugima samo pod odgovarajuc¢im
uslovima, nasuprot bezuvjetne pomoci. Konsekvence socijalnog
kapitala pokazuju vrlo niske artimeticke sredine, S§to je 1 za
ocekivati, s obzirom na prethodno predoCene niske razine
dimenzija socijalnog kapitala. Konsekvence socijalnog kapitala su
u ovom istrazivanju izvedene u okviru generalne prakti¢ne pomoci
koju pojedinac pruza drugima (pomo¢ u ¢uvanju djeteta, ljubimca i
sl.), self-procjene zdravstvenog statusa, unutarnjih resursa osobe
(koje su istovremeno i dimenzija i konsekvenca) i emocionalne
podrske koju osoba dobiva od drugih u lokalnoj zajednici.
Najmanja artimeti¢ka razina, u poredenju s maksimalnim skorom,
za sve konsekvence socijalnog kapitala je self-procjena
zdravstvenog statusa. S druge strane, detaljnije kompariranje i
analiziranje podataka slijedi u nastavku, gdje su podaci o
povezanosti dimenzija socijalnog kapitala i posljedica socijalnog
kapitala dati u tabeli 3.

Tabela 3. Pearsonova korelacija odredenih dimenzija i konsekvenci

socijalnog kapitala
1 2 3 4 5 6
1 |[R 1 0,060 [0,135 |0,167 0,468 10,3307
Sig. 0,551 [0,178 | 0,096 0,000 | 0,001
2 [R 0,060 1 0,124 | 0,076 0,244" ]0,128
Sig. [ 0,551 0218 | 0,447 0,014 | 0,201
3[R 0,135 0,124 |1 -0,024 | 0,031 0,023
Sig. [ 0,178 0,218 0,808 0,758 | 0,821
4 [R 0,167 0,076 [-0,024 |1 0,670 | 0,056
Sig.  [0,006 |[0,447 |0,808 0,000 | 0,576
5 |R 0,468~ 0,244 0,031 [0,6707 |1 0,653
Sig. 10,000 [0,014 [0,758 | 0,000 0,000
6 |[R 0,330 [0,128 [0,023 0,056 0,6537 |1
Sig. [ 0,001 0201 [0821 [0,576 0,000
N 101 101 101 101 101 101
** Correlation is significant at the 0,01 level (2-tailed).
* Correlation is significant at the 0,05 level (2-tailed).

LEGENDA: 1. Opée neformalne norme, pravila koja mogu utjecati na nacin
ophodenja ¢lanova jednih prema drugim; 2. Vanjski resursi — nematerijalni
resursi okruzenja, stupanj do kojeg su drugi voljni pomoc¢i jedni drugima; 3. Self
procjena zdravstvenog statusa; 4. Unutarnji resursi osobe; 5. Ukupni socijalni
kapital; 6. Emocionalna podrska koju osoba dobiva od drugih u mrezi.

Kao odgovor na istrazivacki zadatak ispitivanja povezanosti
socijalnog kapitala i konsekvenci, rezultati ukazuju, prije svega, na
statisticki znacajnu povezanost ukupnog socijalnog kapitala i
unutarnjih resursa osobe. Naime, skala unutarnjih resursa izvedena je
iz skale osjecaja koherencije Antonovsky (1988, prema Hean et al.,
2004) i predstavlja kapacitet kopinga i generalne otpornosti osobe
koje joj mogu pomoc¢i u suocavanju sa stresnim dogadajima. Takoder,
unutarnji resursi pojedinca se mogu posmatrati i kao nesto Sto raste
kao rezultat pripadanja funkcionalnom socijalnom okruzenju (Hean et
al., 2004). Ovo istrazivanje, upravo, pokazalo je da §to je veci
socijalni kapital, veéi su i unutarnji resursi osobe. Medutim, s druge
strane, ne postoji statisticki znacajna povezanost socijalnog kapitala i
self-procjene zdravstvenog statusa (r = 0,031, p = 0,758), iako se
povezanost socijalnog kapitala i zdravlja pokazala u nekoliko studija

98



Zbornik radova Islamskog pedagoskog fakulteta u Zenici br. 10/2012.

(Wilkinson, 1996; Gillies, Tolley i Wolstenholme, 1996; prema
Campbell, Wood i Kelly, 1999).

Treci zadatak istraZivanja bio je da se ispita postoji li statisticki
znafajna razlika u ukupnom socijalnom kapitalu s obzirom na stalno
mjesto prebivalista ispitanika (selo, grad, predgrade).

Rezultati istrazivanja su pokazali kako ne postoji statisticki
znaajna razlika u ukupnom subjektivno ocijenjenom socijalnom
kapitalu ispitanika koji dolaze iz gradskih, prigradskih i seoskih
podrucja. lako se ocekivalo da ¢e ukupni socijalni kapital biti veci u
seoskim podrucjima, gdje je prisutna veca prostorna vezanost i
¢injenica da se u jednom seoskom podrucju obi¢no nalaze lanci
rodbinske povezanosti, ipak rezultati odbacuju hipotezu koju smo
postavili.

Tabela 3. Rezultati Anove o razlici odredenih dimenzija socijalnog
kapitala u odnosu na stalno mjesto prebivalista

Dependent @D Stalno|(J) Stalno|Mean
Variable mjesto mjesto Difference
prebivalista |prebivalista |(I-]) Std. Error |[Sig.
Ukupni Selo Grad 0,10870 4,44844 10,981
socijalni
kapital Predgrade 8,59091 5,36715 0,113
Prakti¢na Selo Grad -0,06456 0,48720 10,895
pomodé
Predgrade 0,48485 0,58782 10,411
Emocionalna |Selo Grad -1,11133 1,14389 10,334
podrska
Predgrade 1,28788 1,38012 0,353
Tabela 4. T-test izmedu emocionalne podrSke i odredenih dimenzija
socijalnog kapitala
Sig.
t df  |(2-tailed)
Pair | |[Emocionalna podrska — Ukupni socijalni|-19,923 |100 (0,000
kapital
Pair 2 |[Emocionalna podrska — Prakti¢na pomo¢ 17,651 (100 {0,000
Pair 3 |[Emocionalna podrska — Opce neformalne|4,541 |100 (0,000
norme
Pair 6 |Emocionalna podrska — Participacija u|-4,787 |100 |0,000
lokalnoj zajednici

T-test (tabela 5) pokazuje statisticki znacajne razlike izmedu
dimenzije emocionalne podrske koju pojedinac prima od drugih u

